
«Službeni glasnik Općine Velika Kladuša», broj: 9/2002


U skladu sa Pravilima i propisima Privremene izborne komisije, a na osnovu člana 21. Statuta općine Velika Kladuša-Prečišćeni tekst (“Sl.glasnik općine Velika Kladuša”, broj: 1/2001) i člana 19., 20. i 21. Poslovnika Općinskog vijeća općine Velika Kladuša- prečišćeni tekst (“Sl.glasnik općine Velika Kladuša”, broj: 1/2001), a na prijedlog Verifikacione komisije, Općinsko vijeće općine Velika Kladuša na XXVI sjednici održanoj dana, 31.10.2002.godine, d o n i j e l o   j e :

O D L U K U 

o verifikaciji mandata vijećnika 

Općinskog vijeća 

I


Verificira se KAJDIĆ SENADU, kandidatu sa liste SDA Velika Kladuša za Općinsko vijeće, mandat vijećnika Općinskog vijeća općine Velika Kladuša iz razloga prestanka mandata vijećnika  g-đi Harbaš Džemili,  zbog nespojivosti funkcija.

II


Ova Odluka stupa na snagu danom donošenja, a objavit će se u “Službenom glasniku Općine Velika Kladuša”.

OPĆINA VELIKA KLADUŠA

PREDSJEDAVAJUĆI

OPĆINSKO VIJEĆE


OPĆINSKOG VIJEĆA





 Husein Hadžić,ing.s.r.

Broj:01-05-139/02.

Datum: 01.11.02.godine

VELIKA KLADUŠA
U skladu sa Pravilima i propisima Privremene izborne komisije, a na osnovu člana 21. Statuta općine Velika Kladuša-Prečišćeni tekst (“Sl.glasnik općine Velika Kladuša”, broj: 1/2001) i člana 19., 20. i 21. Poslovnika Općinskog vijeća općine Velika Kladuša- prečišćeni tekst (“Sl.glasnik općine Velika Kladuša”, broj: 1/2001), a na prijedlog Verifikacione komisije, Općinsko vijeće općine Velika Kladuša na XXVI sjednici održanoj dana, 31.10.2002.godine, d o n i j e l o   j e :

O D L U K U 

o prestanku i verifikaciji mandata vijećnika Općinskog vijeća 

I

KESEROVIĆ ZUMRETI, vijećniku Općinskog vijeća općine Velika Kladuša sa liste S BiH  prestaje mandat vijećnika u Općinskom vijeću Velika Kladuša na lični zahtjev.

II


Verificira se TOPIĆ SMAILU, kandidatu sa liste S BiH Velika Kladuša za Općinsko vijeće, mandat vijećnika Općinskog vijeća općine Velika Kladuša.

III


Ova Odluka stupa na snagu danom donošenja, a objavit će se u “Službenom glasniku Općine Velika Kladuša”.

OPĆINA VELIKA KLADUŠA

PREDSJEDAVAJUĆI

OPĆINSKO VIJEĆE


OPĆINSKOG VIJEĆA





 Husein Hadžić,ing.s.r.

Broj:01-05-140/02.

Datum: 01.11.02.godine

VELIKA KLADUŠA


Na osnovu člana 6. i  25. Zakona o građevinskom zemljištu («Sl. list SRBiH» broj: 34/86, 1/90, 19/90, 29/90) i («Sl. list R BiH» broj: 3/93 i 13/94), člana 1. i 2. Zakona o pretvorbi društvene svojine («Sl.list BiH», broj: 33/94) i člana 21. Statuta Općine Velika Kladuša – prečišćeni tekst («Sl. glasnik općine Velika Kladuša broj: 1/2001) Općinsko vijeće općine Velika Kladuša na XXVI sjednici održanoj dana 31.10. 2002 godine d o n i j e l o    j e 

R  J  E  Š  E  N  J E

o izuzimanju i utvrđivanju državnog vlasništva djelomično izgrađenog i  neizgrađenog građevinskog zemljišta auto droma 

sa zabavnim centrom od korisnika

 AMD  «15 januar»Velika Kladuša

1. Izuzima se djelomično izgrađeno i neizgrađeno  građevinsko zemljište društvene svojine od ranijeg korisnika  AMD «15. januar» iz Velike Kladuše, koje je urbanističko-planskim dokumentima namjenjeno za izgradnju autodroma sa zabavnim centrom u Velikoj Kladuši i isto se utvrđuje kao državno vlasništvo u korist Općine Velika Kladuša , a upisano je u katastarskom operatu i zemljišnim knjigama pod oznakom:

· k.č. broj: 1861 «Poligon AMD» kuća i zg. površini            127 m2

· k.č. broj: 1861 «Poligon AMD» neplodno u površini  17.748 m2 upisana u PL 2092 K.O: Velika Kladuša (stari premjer: zemljišno knjižno stanje)

· k.č. broj: 1099/1,  1099/2, 1099/19, 1099/20, 1099/21, 1099/23 i 1097/4 sve upisane u Z.K. ul. 905 K.O. Velika Kladuša i 

· k.č. broj: 1100/2 i 1102/3 upisane u Z.K. ul. broj: 1110 K.O. Velika Kladuša.

2. Zemljište iz tačke 1. ovog Rješenja izuzima se od ranijeg korisnika zbog nenamjenskog korištenja, a isto će se privesti namjeni prema Regulacionom planu grada Velika Kladuša u skladu s Zakonom

3. Bespravni korisnici zemljišta iz tačke 1 ovog Rješenja Automoto klub «15 januar» Velika Kladuša kao zakupodavac zemljišta i DJL «ADDA TRANS» p.o. Velika Kladuša  kao zakupoprimac zemljišta i vlasnik «autopijace-tržnica na malo otvorenog tipa», kao i drugi bespravni korisnici, dužni su sa predmetnog zemljišta ukloniti sve bespravno izgrađene objekte i druge sadržaje i isto staviti na raspolaganje općini Velika Kladuša u roku od 60 dana od dana donošenja ovog Rješenja. 

Ukoliko se ne uklone objekti i drugi sadržaji od strane vlasnika – korisnika u 

navedenom roku, to će izvršiti nadležni organ općinske uprave, čije troškove izvršenja će platiti vlasnik – korisnik objekata. 

4. Služba prostornog uređenja, resursa i zaštite okoline i Zemljišno-knjižni ured Općinskog suda u Velikoj Kladuši izvršiće promjene u katastarskom operatu i zemljišnim knjigama u skladu sa tačkom 1. ovog Rješenja. 

5. Ovim Rješenjem stavljaju se van snage i prestaju da važe sva akta Općinskog vijeća i nadležnih službi koja su donešena u predmetu privremenog korištenja predmetnog zemljišta do donošenja ovog Rješenja.

6. O sporovođenju ovog Rješenja staraće se Služba prostornog uređenja, resursa i zaštite okoline općine Velika Kladuša koja će pripremiti prijedlog za privođenje građevinskog zemljišta iz tačke 1. ovog Rješenja krajnjoj namjeni.

7.  Ovo Rješenje stupa na snagu danom donošenja, a ima se objaviti u («Sl. glasniku općine Velika Kladuša»).

 

O b r a z l o ž e n j e


Zaključkom Općinskog Vijeća općine Velika Kladuša broj: 01-05-102/02. od 30.08.2002. godine usvojena je Informacija o statusu «autopijace» na lokaciji auto-droma u Velikoj Kladuši i da se djelimično izgrađeno građevinsko zemljište za autodrom sa zabavnim centorm u Velikoj Kladuši izuzme od ranijeg korisnika AMD «15. januar» Velika Kladuša, zbog nenamjenskog i nezakonitog korištenja od strane AMK «15. januar» Velika Kladuša koji je zemljište dao u zakup DJL» ADDA TRANS» p.o. Velika Kladuša za «autopijacu-tržnicu na malo otvorenog tipa». 


Postupajući po navedenom Zaključku Služba prostornog uređenja, resursa i zaštite okoline utvrdila je slijedeće:


Rješenjem SO-e Velika Kladuša broj: 01-012-221/86 od 18.09.1986. godine, a po zahtjevu AMD «15. januar» Velika Kladuša od 02.06.1986. godine utvrđeno je da je od opšteg interesa izgradnja poligona auto škole i ostalih pratećih sadržaja za potrebe auto – moto društva «15 januar» iz Velike Kladuše i u tu svrhu pristupljeno je potpunoj eksproprijaciji nepokretnosti od ranijih vlasnika Šabić (Huse) Mehmeda, Pajazetović (Osmana) Hasana, Miljković (Mehmeda) Mehmeda, Mustedanagić (Hasana) Zarifa, Keserović (Hasana) Hasnije, Obić (Bajre) Saliha, Šabić (Sulejmana) Šabana, Nadarević (Hasana) Alage, Hanzanagić (Sejde) Zemine i Pajazetović (Sejde) Aske,  svi iz Velike Kladuše.


Pojedinačna rješenja o potpunoj eksproprijaciji nepokretnosti od ranijih vlasnika donesena su od strane Opštinske komisije za prostorno uređenje, stambeno-komunalne, katastarsko – geodetske i imovinsko pravne poslove SO-e Velika Kladuša i ista su postala pravosnažna 29.12.1986 godine. Pravična naknada je uredno isplaćena ranijim posjednicima-vlasnicima zemljišta. 


Eksproprisane nekretnine objedinjene su u jednu parcelu označenu kao k.č. broj: 1861 K.O. Velika Kladuša, koja je Regulacionim  planom  «Centralno gradsko područje» («Sl. glasnik općine Velika Kladuša, broj: 11/87), predviđena za izgradnju auto – droma sa zabavnim centrom. AMD «15. januar» Velika Kladuša je pribavilo privremenu urbanističku suglasnost i djelimično je izgradilo manje namjenske objekte sa dijelom poligona za obuku vozača, te je obustavilo gradnju i nenamjenski korišteno zemljište. 


Od AMD «15. januar» Velika Kladuša, kao korisnika zemljišta kod Kantonalnog ministarstva pravde Bihać je registrovano UG AMK «15 januar» Velika Kladuša dana 28.04.1998. godine i UG «auto-moto društvo Velika Kladuša» dana 11.12.2000. godine, a prije upisa Kantonalno ministarstvo je propustilo da utvrdi ko je pravni slijednik korisnika AMD «15. januar» Velika Kladuš, tako da je predmetno zemljište u katastarskom operatu i zemljišnoj knjizi ostalo nepromjenjeno.


Iza AMD «15 januar» Velika Kladuša pojavila su se dva subjekta koja pretendiraju na predmetno zemljište i to: 

a. UG AMK «15. januar» Velika Kladuša koji je nezakonito izvršio promjenu namjene zemljišta i isto bez saglasnosti Općinskog Vijeća općine Velika Kladuša dao u zakup DJL «ADDA TRANS» p.o. Velika Kladuša za «auto pijacu» i »tržnicu na malo otvorenog tipa». 

b. UG «auto moto društvo» Velika Kladuša koje se predstavlja kao pravni sljednik AMD «15 januar» Velika Kladuša, ali koje ne posjeduje valjanu dokumentaciju, zbog čega vodi sudski postupak kod Općinskog suda u Velikoj Kladuši. 

Budući da je evidentno da pravni sljednik AMD «15. januar» Velika Kladuša nije pravno definisan, a predmetno zemljište se bespravno i nenamjenski korisni više od 10 godina, od čega ličnu korist imaju razni mešetari, Općinsko vijeće općine Velika Kladuša u skladu sa članom 6. Zakona o građevinskom zemljištu ovim Rješenjem izuzima djelimično izgrađeno građevinsko zemljište od ranijeg korisnika i isto zakonskim putem privede namjeni u skladu sa Regulacionom planom»Centralno gradsko područje» Velika Kladuša.


PRAVNA POUKA: Protiv ovog Rješenja shodno članu 222. stav 5. Zakona o upravnom postupku ne može se izjaviti žalba, a  može se voditi upravni spor kod Vrhovnog suda F BiH Sarajevo.  

OPĆINA VELIKA KLADUŠA

PREDSJEDAVAJUĆI

OPĆINSKO VIJEĆE


OPĆINSKOG VIJEĆA





Husein Hadžić,ing.s.r.

Broj:01-05-141/02.

Datum: 01.11.02.godine

VELIKA KLADUŠA

Na osnovu člana 21. Statuta Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001) i člana 60. 86., 94.  Poslovnika Općinskog vijeća Općine Velika Kladuša-prečišćeni tekst («Sl. glasnik Općine Velika Kladuša», broj: 1/2001), a nakon provedene rasprave po prijedlogu Rješenja o izuzimanju i utvrđivanju državnog vlasništva djelomično izgrađenog i  neizgrađenog građevinskog zemljišta auto droma sa zabavnim centrom od korisnika AMD  «15 januar»Velika Kladuša, koje Rješenje je pripremila Služba za prostornog uređenja, resursa i zaštite okoline Općinskog organa uprave, Općinsko vijeće Općine Velika Kladuša na XXVI sjednici održanoj dana, 31.10.2002.godine, u s v o j i l o   j e  

Z A K L J U Č K E

I

1. Stavlja se van snage i prestaje da važi Odluka o privremenoj namjeni građevinskog neizgrađenog zemljišta broj: 01-05-13/01 od 18.01.2002.godine («Sl.glasnik općine Velika Kladuša», br. 2/01), koja se odnosi na organizovanje rada pijace na privremenoj lokaciji.

2. Stavlja se van snage i prestaje da važi Rješenje o davanju privremene saglasnosti na pijačni red DJL «ADDA-TRANS» Vel.Kladuša (Zaključak br. 01-05-69/99 od 9.7.1999.godine «Sl.glasnik općine Velika Kladuša» br.5/99)

3. Nalaže se Službi za obnovu, razvoj i poduzetništvo , da po službenoj dužnosti poništi svoja Rješenja sa kojima je odobren rad za obavljanje trgovinskih usluga auto-pijace, tržnice na malo otvorenog tipa, na lokaciji autodroma sa zabavnim centrom u Velikoj Kladuši.

4. Da Služba prostornog uređenja, resursa i zaštite okoline urgira kod Kantonalnog pravobranilaštva Bihać na podnošenju tužbe za poništenje ugovora o zakupu zemljišta za autopijacu-tržnicu na malo otvorenog tipa na lokaciji autodroma u Velikoj Kladuši. Zahtjev je podnesen 9.8.2002.godine.

5. Da Služba prostornog uređenja, resursa i zaštite okoline poništi sva rješenja o regulisanju statusa auto-pijace-tržnice na malo otvorenog tipa i odbija sve zahtjeve UG «15.januar» i UG «Auto-moto društvo» Velika Kladuša, koji se odnose na regulisanje statusa autodroma sa zabavnim centrom u Velikoj Kladuši.

II


Ovaj Zaključak stupa na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA

     PREDSJEDAVAJUĆI
OPĆINSKO VIJEĆE


    OPĆINSKOG VIJEĆA




     Husein Hadžić,ing.s.r.

Broj: 01-05-142/2002.

Datum: 01.11.2002.godine

VELIKA KLADUŠA
Na osnovu člana 21. Statuta Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001) i člana 86 i 94.  Poslovnika Općinskog vijeća Općine Velika Kladuša-prečišćeni tekst («Sl. glasnik Općine Velika Kladuša», broj: 1/2001), a nakon provedene rasprave po Izvještaju o izvršenju budžeta Općine Velika Kladuša za period 01.01-30.09.2002.godine Službe za privredu i financije Općinskog organa uprave općine Velika Kladuša, Općinsko vijeće Općine Velika Kladuša na XXVI sjednici održanoj dana, 31.10.2002.godine, u s v o j i l o   j e  

Z A K L J U Č A K 

I

Usvaja se Izvještaj o izvršenju Budžeta Općine Velika Kladuša za period 01.01-30.09.2002.godine u dostavljenom tekstu uz obavezu da se iz objektivnih razloga pristupi izmjeni i dopuni Odluke o budžetu Općine Velika Kladuša za 2002l.godinu.

II


Ovaj  Zaključak stupa na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA

     PREDSJEDAVAJUĆI
OPĆINSKO VIJEĆE


    OPĆINSKOG VIJEĆA




    Husein Hadžić,ing.s.r.

Broj: 01-05-143/2002.

Datum: 01.11.2002.godine

VELIKA KLADUŠA
Na osnovu člana 21. Statuta Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001) i člana 86. i 94.  Poslovnika Općinskog vijeća Općine Velika Kladuša-prečišćeni tekst («Sl. glasnik Općine Velika Kladuša», broj: 1/2001), a nakon provedene rasprave na sjednici Općinskog vijeća po Nacrtu Odluke o usaglašavanju Odluke o organizovanju Javnog komunalnog preduzeća «Adnan Redžić» Velika Kladuša-prečišćeni tekst i Nacrtu Statuta Javnog komunalnog preduzeća «Adnan Redžić» Velika Kladuša, Općinsko vijeće Općine Velika Kladuša na XXVI sjednici održanoj dana, 31.10.2002.godine, u s v o j i l o   j e  

Z A K L J U Č K E 

I

6. Prihvata se Nacrt Odluke o usaglašavanju Odluke o organizovanju Javnog komunalnog preduzeća «Adnan Redžić» Velika Kladuša-prečišćeni tekst sa mišljenjem Komisije za propise Općinskog vijeća uz obavezu da se u prijedlog Odluke ugrade istaknute primjedbe, i prijedlozi vijećnika  na sjednici Općinskog vijeća i primjedbe i prijedlozi Komisije za propise iznešene u mišljenju ove Komisije.

7. Da se nakon donošenja Odluke o usaglašavanju Odluke o organizovanju Javnog komunalnog preduzeća «Adnan Redžić» Velika Kladuša od strane JKP «Adnan Redžić» dostavi Statut JKP Općinskom vijeću na davanje saglasnosti.

II


Ovi Zaključci stupaju na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA

     PREDSJEDAVAJUĆI
OPĆINSKO VIJEĆE


    OPĆINSKOG VIJEĆA




      Husein Hadžić,ing.s.r.

Broj: 01-05-144/2002.

Datum: 01.11.2002.godine

VELIKA KLADUŠA

Na zahtjev Upravnog odbora Stambenog fonda Općine Velika Kladuša za davanje Saglasnosti na Odluku o utvrđivanju visine stanarine za korisnike stanova na području Općine Velika Kladuša, a na osnovu člana 4. i 9. Zakona o kontroli cijena («Sl.novine u F BiH», broj: 2/95, člana 21. Statuta Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001) i člana 86. i 94.Poslovnika Općinskog vijeća Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001), Općinsko vijeće Općine Velika Kladuša na XXVI sjednici održanoj dana 31.10.2002.godine , donijelo je 

Z A K L J U Č A K

o davanju Saglasnosti na Odluku o utvrđivanju visine stanarine za korisnike stanova na području Općine Velika Kladuša

I


DAJE SE SUGLASNOST na Odluku o utvrđivanju visine stanarine za korisnike stanova na području Općine Velika Kladuša , UO Stambenog fonda Općine Velika Kladuša broj: 01-44/02 od 26.09.2002.godine.

II


Ovaj Zaključak stupa na snagu po objavljivanju u «Službenom glasniku općine Velika Kladuša».

OPĆINA VELIKA KLADUŠA

   PREDSJEDAVAJUĆI
OPĆINSKO VIJEĆE


   OPĆINSKOG VIJEĆA




   Husein Hadžić,ing.s.r.

Broj: 01-05-146/2002.

Datum: 31.10.2002.godine

VELIKA KLADUŠA
Na osnovu člana 21. Statuta Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001) i člana 86 i 94.  Poslovnika Općinskog vijeća Općine Velika Kladuša-prečišćeni tekst («Sl. glasnik Općine Velika Kladuša», broj: 1/2001), a nakon provedene rasprave po Informaciji o implementaciji imovinskih zakona Službe prostornog uređenja, resursa i zaštite okoline-Odjeljenja za urbanizam i stambeno–komunalne poslove  Općinskog organa uprave Općine Velika Kladuša, Općinsko vijeće Općine Velika Kladuša na XXVI sjednici održanoj dana, 31.10.2002.godine, u s v o j i l o   j e  

Z A K L J U Č K E

I

1. Općinsko vijeće prihvata ponuđenu Informaciju na osnovu koje će se nastaviti aktivnosti Službe prostornog uređenja, resursa i zaštite okoline.

2. U cilju realizacije novog strateškog procesa primjene imovinskih zakona neophodna je adekvatna podrška Općinskog vijeća u okončanju započetih aktivnosti kao i  aktivnosti drugih subjekata koji sudjeluju u ovom procesu.

3. U cijelosti se prihvata kompromisno rješenje oko stanova na koje nisu podneseni zahtjevi za povrat, prije svega poštujući odredbe Zakona na osnovu kojih treba usklađivati interese vlasnika stanova, Federalnih i Kantonalnih institucija.

4. Razmatrajući ovu Informaciju, Općinsko vijeće je konstatiralo , da na području općine Velika Kladuša, ima evidentiran velik broj interno raseljenih osoba za koje je neophodno obezbjediti privremeni nužni smještaj i to u stanove za koje nije podnesen zahtjev za povrat u zakonom propisanom roku. Iz ovog razloga, Općinsko vijeće ne može dati saglasnost Općinskom načelniku na stavljanje predmetnih stanova Kantonalnom ministarstvu zdravstva i socijalne politike na traženo raspolaganje.

II


Ovi Zaključci stupaju na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA

     PREDSJEDAVAJUĆI
OPĆINSKO VIJEĆE


    OPĆINSKOG VIJEĆA




     Husein Hadžić,ing.s.r.

Broj: 01-05-147/2002.

Datum: 01.11.2002.godine

VELIKA KLADUŠA
Na osnovu člana 21. Statuta Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001) i člana 86. i 94. Poslovnika Općinskog vijeća Općine Velika Kladuša-prečišćeni tekst («Sl. glasnik Općine Velika Kladuša», broj: 1/2001), a nakon provedene rasprave na sjednici Općinskog vijeća po Informaciji o stanju rudarsko-građevinskih objekata za preradu i proizvodnju građevinskih materijala i betona sa posebnim osvrtom o izvršenim inspekcijskim pregledima , Općinsko vijeće Općine Velika Kladuša na XXVI sjednici održanoj dana, 31.10.2002.godine, u s v o j i l o   j e  

Z A K L J U Č K E 

I

8. Da se o svemu još jednom upoznaju nadležni Federalni i Kantonalni organi, posebno da izdata rješenja o zabrani rada u praksi nisu provedena i da se broj koji nelegalno rade iz dana u dan povećava.

9. Da se traži od nadležnog Federalnog ministarstva osmišljavanje praktičnih mjera koje trebaju obezbjediti izvršenje rješenja o zabrani rada.

10. da se od nadležnih Kantonalnih ministarstava u čijem su sastavu: inspekcija rada i tržišna inspekcija traži direktno uključenje ovih inspekcija , jer se radi o  subjektima koji nemaju potrebna odobrenja za rad, odnosno o subjektima koji nelegalno vrše promet roba i usluga.

11. Da se preko nadležnog Federalnog i Kantonalnog ministarstva pravosuđa zatraži od tužilaštva i suda da podnešene prijave prioritetno stave u postupak rješavanja jer se radi o predmetima od šireg društvenog značaja, sa visokim štetnim posljedicama.

12. Obavezuje se Općinski organ uprave da prioritetno udovolji zahtjevima nadležnih organa po ovom pitanju.

13. Preporučuje se svim nadležnim organima vlasti da u okviru postojeće zakonske regulative učine sve na ubrzanom rješavanju zahtjeva pravnih lica na legalizaciji rada kamenoloma i drugih mineralnih sirovina.

II


Ovi Zaključci stupaju na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA

     PREDSJEDAVAJUĆI
OPĆINSKO VIJEĆE


    OPĆINSKOG VIJEĆA




     Husein Hadžić,ing.s.r.

Broj: 01-05-148/2002.

Datum: 01.11.2002.godine

VELIKA KLADUŠA
Na osnovu člana 33. Statuta Općine Velika Kladuša- prečišćeni tekst («Sl.glasnik općine Velika Kladuša», broj: 1/2001) i člana 22. Odluke o osnivanju Stambenog fonda Općine Velika Kladuša («Sl.glasnik općine Velika Kladuša», broj: 11/2001) , a na zahtjev Upravnog odbora Stambenog fonda općine Velika Kladuša za davanje saglasnosti za imenovanje Pajazetović Fikreta na dužnost direktora Stambenog fonda, Općinski načelnik općine Velika Kladuša, donio je 

Z A K L J U Č A K 

o davanju saglasnosti
I

Daje se suglasnost Upravnom odboru Stambenog fonda Općine Velika Kladuša da se na dužnost direktora Stambenog fonda općine Velika Kladuša imenuje Pajazetović Fikret , rudarski tehničar iz Velike Kladuše.

II


Ovaj Zaključak stupa na snagu danom donošenja a objavit će se u «Službenom glasniku općine Velika Kladuša».

OPĆINA  VELIKA KLADUŠA

      NAČELNIK

OPĆINSKI NAČELNIK

                 Husein Delić,dipl.pravnik ,s.r.

Broj: 02-05-155/02.

Datum:21.10.2002.godine

VELIKA KLADUŠA


Općinski načelnik Općine Velika Kladuša na osnovu člana 18. Zakona o  prijevozu u unutarnjem cestovnom prometu («Službene novine Federacije BiH», broj: 23/98, člana 3. stav 4. Pravilnika  o kriterijima , postupku i načinu usklađivanja u registracije redova vožnje («Sl.novine Federacije BiH», broj: 36/98ž) i člana 13.Odluke o organizaciji općinske uprave («Službeni glasnik Općine Velika Kladuša», broj: 4/98 i 2/99), donosi 

O D L U K U 

o produženju registriranih redova vožnje

Član 1.


Produžava se važnost registriranih redova vožnje za linijski prijevoz putnika na općinskim linijama , koje su registrirane u postupku usklađivanja redova vožnje za 2001/2002.godinu.

Član 2.


Rok važnosti iz člana 1. ove Odluke utvrđuje se zaključno sa 31.05.2003.godine. 

Član 3.


Ovom Odlukom obavezuje se Služba za obnovu , razvoj i poduzetništvo Općine Velika Kladuša da pismeno obavijesti sve prijevoznike linijskog prijevoza putnika sa sjedištem na području Općine Velika Kladuša o produženju roka važenja registriranih redova vožnje , te da istima, radi izdavanja Potvrde o upisu u registar, odredi rok za dostavu zahtjeva i odgovarajućeg broja primjeraka redova vožnje za registraciju.

Član 4.


Ova Odluka stupa na snagu danom donošenja ,  a ima se objaviti u «Službeno glasniku Općine Velika Kladuša».

OPĆINA  VELIKA KLADUŠA

         NAČELNIK

OPĆINSKI NAČELNIK

                 Husein Delić,dipl.pravnik ,s.r.

Broj: 02-05-155/02.

Datum:21.10.2002.godine

VELIKA KLADUŠA

«Službeni glasnik Općine Velika Kladuša», broj: 9/2002


